
ABSTRAK

Tujuan kajian ini adalah untuk mendapatkan maklumat mengenai keperluan
kemahiran di dalam sektor perindustrian. Populasi kajian adalah terdiri daripada
sepuluh buah kilang di sekitar Kawasan Perindustrian Senai dan Tebrau. Sampel
kajian ini dipilih secara rawak berjumlah sepuluh buah kilang. Data kajian telah
diperolehi menerusi borang soal selidik dan dianalisis dengan Perisian Microsoft
Excel Versi 6.0. Hasil analisis dipersembahkan dalam bentuk jadual dan histogram.
Dapatan kajian menunjukkan bahawa responden bersetuju graduan politeknik perlu
ada memiliki ketrampilan yang diharapkan dan juga mereka bersetuju peranan
melahirkan sumber tenaga separa mahir yang telah dimainkan oleh politeknik selama
ini. Mereka juga memberikan maklumat bahawa kepakaran seperti Quality Circle
Control (QCC) dan rekabentuk bantuan komputer (CAD) adalah penting bagi
meningkatkan pengeluaran dan memantapkan pengurusan. Satu garis panduan untuk
group leader telah dihasilkan bagi penggunaan di dalam memastikan pengeluaran

syarikat mencapai produktiviti yang tinggi.

ABSTRACT

The purpose of this research is to get feedback on the skills needed in the
industrial sector. The research population i1s from ten factories around Senai and the
Tebrau area. The research sample is chosen randomly from ten factories. The data have
been collected through questionnaires and analysed using the Microsoft Excel 6.0. The
analysis is presented in the form of table and histograms. From the data, it is agreed that
polytechnic graduates must be competent and they agree on the role played by the
polytechnic. They also gave their feedback that the a Quality Circle Control (QCC) and
the computer-aided design (CAD) is vital to improve production and management. A
guide line for group leaders have been developed to ensure that the productivity of the

company is high with zero defect.

BAB 1

PENGENALAN

Dalam bahagain ini pengkaji ingin menjelaskan beberapa perkara yang berkaitan
dengan pendahuluan kajian, latarbelakang kajian, tujuan kajian ini dilaksanakan,
penyataan masalah, persoalan kajian yang diketengahkan, objektif kajian , kepentingan
kajian ini, skop kajian yang dilakukan dan juga beberapa definisi istilah yang bersabit

dengan kajian ini.

1.1 Pendahuluan

Menurut Othman (1993), di dalam memenuhi kehendak dan cabaran Wawasan
2020, ekonomi negara sedang mengalami perubahan struktur dengan menuju ke arah

perindustrian yang lebih canggih. Tambahnya lagi, perubahan struktur ekonomi

memerlukan tenaga kerja yang mempunyai pengetahuan sains dan teknologi (S&T),
kemabhiran teknikal dan keupayaan komunikasi. Namun begitu Pelan Tindakan bagi
Pembangunan Teknologi Perindustrian (PTP) yang telah diluluskan oleh kerajaan dalam
tahun 1990 telah mengenal pasti bahawa penggunaan teknologi tinggi menjadi trend

utama dalam proses perindustrian negara.

Kemajuan teknologi yang pesat di masa akan datang akan memerlukan tenaga
kerja yang mahir dan terlatih dan ini melibatkan graduan-graduan politeknik. Ini
ditambah pula dengan sektor pembuatan yang juga sedang mengalami perubahan
dengan proses pembuatan komponen dan barangan automatik yang canggih dan yang

pasti akan memerlukan teknologi yang lebih tinggi dan berpandukan komputer .

Isahak (1992), menegaskan bahawa tenaga manusia yang diperlukan dalam
sektor industri mestilah yang cekap dan profesional, berfikiran terbuka untuk menerima

dan mengkaji maklumat dan ilmu serta dapat membuat penyesuaian dengan cepat.

Shahril (1993), berpandangan bahawa perkembangan pada masa akan datang di
sektor perindustrian juga akan menggunakan peralatan dan automasi yang canggih
terutama daripada teknologi yang diimport. Sebenarnya, keperluan kepada pendidikan
teknikal dan vokasional dalam negara industri adalah penting untuk pembangunan
negara di dalam memenuhi kehendak pasaran (industri) yang sedia ada dan akan datang.

Di samping itu penekanan yang berat perlu diberikan bagi melahirkan graduan-graduan



yang memiliki kemahiran kreatif, inovatif, dinamik, berdisiplin dan dedikasi bagi

menghasilkan keluaran yang berkualiti.

Penubuhan politeknik di seluruh negara adalah selaras dengan matlamat untuk
melahirkan tenaga-tenaga teknokrat mahir dan separa mahir serta berdaya maju
dipasaran. Maka sewajarnya sumber tenaga yang akan dikeluarkan kelak nanti mampu
menenuhi kehendak pasaran semasa terutama dalam sektor perindustrian. Pandangan
Marizam (1993), bagi memenuhi tuntutan keperluan di bidang-bidang kemahiran, maka
satu pertanggungjawaban yang memerlukan pelarasan rapi ialah memperseimbangkan
jenis-jenis kursus dan kemahiran yang ditawarkan oleh institusi-institusi dengan
merujuk kepada keperluan-keperluan kemahiran yang dikehendaki oleh sektor
prindustrian masa kini terutama di sektor elektronik, kimia, logam, bioteknologi dan

komunikasi.

Ekoran daripada keperluan terhadap kehendak pasaran, maka sudah semestinya
bakal-bakal graduan daripada Politeknik ini diberikan pendedahan kepada keadaan
sebenar pekerjaan yang akan mereka laksanakan semasa di industri kelak. Ini adalah
perlu bagi memastikan kurikulum yang dilaksanakan menepati dan menenuhi kehendak

pasaran yang berteraskan industri.



1.2 Latar Belakang Masalah

Matlamat menjadikan Malayisia negara maju, selari dengan pandangan
Mabhathir (1991) yang menyatakan bahawa hala tuju sektor ini berteraskan perindusrtian
yang berteknologi tinggi, maka bakal-bakal graduan politeknik perlulah dibekalkan
dengan kemahiran-kemahiran yang selaras dan memenuhi kehendak industri yang
memerlukan mereka melaksanakan kerja-kerja pengeluaran, penyelidikan dan

pembangunan syarikat.

Perkembangan ekonomi negara yang telah memacu perindustrian sebagai
penyumbang utama Keluaran Dalam Negara Kasar (KDNK), maka Dasar Perindustrian
Negara (DPN) telah digubal untuk memantapkan sektor ini untuk lebih mantap dan
berdaya saing dengan penyelidikan dan pembangunan (R&D). Kekurangan tenaga
mahir terutama dalam bidang kejuruteraan menjadi satu penyebab kepada kegagalan

negara untuk mencapai matlamat menjadi negara maju I[sahak (1992).

Perubahan ekonomi dunia ditakrifkan sebagai era globalisasi di mana setiap
negara akan bersaing dengan semua negara perindustrian untuk menghasilkan produk
yang berkualiti dan cepat. Maka sejajar dengan ini keperluan graduan terhadap
kemahiran-kemahiran yang selaras dengan kehendak industri perlu diutamakan dan
kurikulum yang digunakan pada masa kini perlulah diselaraskan dengan perkembangan

ni.



Sesuatu yang nyata, adalah sektor perindustrian pada masa kini sedang
menerima penggunaan automasi dalam sistem pengeluaran produk di mana permintaan
terhadap tenaga mahir adalah mustahak. Selaras dengan ini maka politeknik perlu
bersedia melatih pelajar dalam bidang-bidang kemahiran yang bersangkutan untuk
memenuhi kehendak industri yang bukan setakat bidang-bidang kemahiran ini sahaja

tetapi bidang-bidang kemahiran yang lain secara menyeluruh.

Malaysia merupakan sebuah masyarakat yang berasaskan sains dan teknologi
dengan kemampuan untuk berpandangan jauh, berdaya cipta dan mampu
memanafaatkan teknologi masa kini dan juga turut serta menjadi penyumbang kepada
kemajuan peradaban S&T pada masa hadapan menurut Mohammad Asri (1997) dalam

Nor Iffah (2001)..

Terdapat juga satu kajian di mana kes kemahiran yang dimiliki tidak bersesuaian
dengan keperluan industri. Abdul Manaf (1993) menyatakan bahawa, ini 1alah kerana
tahap teknik dan teknologi pengeluarn yang digunakan masih rendah dan keadaan ini
diburukkan lagi dengan tiada maklumat mengenai perubahan teknologi terkini dalam
sektor perindustrian. Jika keperluan industri tidak dapat dipenuhi oleh pihak politeknik
maka beberapa impak yang mungkin akan diperolehi iaitu ia turut sama menjejaskan
peluang kerjaya pelajar, kekurangan tenaga mahir yang diperlukan dan yang paling
utama adalah matlamat untuk menjadi negara maju yang berteraskan pengunaan

teknologi tinggi juga akan gagal dilaksanakan dan negara akan menerima kesannya.



1.3 Tujuan Kajian

Kajian ini dilaksanakan adalah untuk mendapatkan maklumat daripada industri

mengenai bidang-bidang kemahiran yang diperlukan oleh industri pada masa kini.

1.4 Penyataan Masalah

Kajian ini adalah untuk mengenal pasti expectation industri terhadap graduan
politeknik dari segi kemahiran yang ada agar bakal-bakal graduan politeknik mampu
memenuhi, melaksanakan dan menjalankan tugasan yang akan dipikul bila bekerja

kelak. Selain itu, apakah expectation industri terhadap kemahiran yang sedia ada bagi

meningkatkan pengeluaran.

1.5  Persoalan Kajian

Persoalan kajian yang dibentangkan ialah:

(a) Apakah bidang-bidang kemahiran yang diperlukan oleh industn pada

masa kini yang berkaitan dengan operational skills, maintenance dan

quality control?

(b) Apakah ciri-ciri graduan politeknik yang dikchendaki oleh industrt?

(c) Sejauh manakah expecration pihak industri terhadap politeknik & dalam

aspek melahirkan tenaga separa mahir untuk keperiuan industri?

Objektif Kajian

(a) Kajian yang dilaksanakan ini adalah untuk mendapatkan maklumat

daripada sektor perindustrian.

(b) Kajian ini juga dilaksanakan untuk mendapatkan maklumat mengenai

ciri-ciri graduan yang diperlukan oleh industri.

(c) Selain itu, kajian ini juga ingin mendapatkan maklumat mengenai

expectation pihak industri terhadap politeknik-politeknik Malaysia.

(b) Hastl daripada kajian ini satu garis panduan mengenai Quality Control

Circle (QCC) dihasilkan.



1.7 Kepentingan Kajian

Kajian ini amat penting untuk dilaksanakan, bagi mendapatkan maklumat
mengenai keperluan bidang-bidang kemahiran yang diperlukan oleh induistri, apakah
expectation industri terhadap graduan politeknik dan peranan politeknik di dalam

mengeluarkan tenaga separa mahir.

1.8 Skop Kajian

Kajian yang dilaksanakan hanya tertumpu kepada bidang-bidang kemahiran
tertentu yang akan dibuat sepanjang kajian, di mana ia melibatkan bidang-bidang

kemahiran tertentu.

Kajian ini juga ingin melihat apakah ciri-ciri graduan politeknik yang
dikehendaki oleh industri dan juga expectation industri terhadap peranan politeknik di
dalam melahirkan tenaga separa mahir. Penumpuan kajian ini juga hanya melibatkan
pihak industri di sekitar Senai dan Tebrau. Sebanyak sepuluh buah kilang yang

dijadikan sampel kajian.



1.9

Definisi

Penggunaan definist yang dinyatakan di bawah ini adalah untuk mengelahkan
kekeliruan pembaca bagi kajian ini. Setiap aspek datam tajuk didefimsikan

mengikut Kamus Dewan (2000):

(a) Keperluan

Sesuatu yang diperlukan atau kehendak ataupun sudah menjadi kemestian.

(b) Industri
Perusahan yang biasanya dijalankan secara besar-besaran untuk

menghasilkan dan mengeluarkan produk.

(c) Kursus
Pelajaran mengenai sesuatu perkara mengenai kepandaian, pengetahuan

yang diberikan dalam masa agak singkat.

(d) Politeknik
Institusi yang mengendalikan program kemahiran kepada pelajar-pelajar
yang mengambil kursus tertentu di politeknik dan program ini di bawah

Kementerian Pendidikan Malaysia.

(e) Kemahiran

Suatu kepakaran tertentu yang dimiliki oleh individu untuk digunakan dalam

membangunkan teknologi.

(f) Operational skills.

Bidang kemahiran yang melibatkan bidang-bidang kemahiran hand-on

kepada seseorang individu.

(g) Maintenance.
Ta merupakan kepakaran baik pulih bagi memastikan sesuatu peralatan

ataupun mesin berada di dalam keadaan baik dan sempurna.

(h) Quality Control Circle (QCC)

Satu kumpulan yang membentuk komuniti untuk memastikan kualiti produk

yang dihasilkan berterusan.



BAB II

SOROTAN KAJIAN

Di dalam bahagian ini pengkaji cuba menjelaskan perkara-perkara yang
berkaitan dengan keperluan kemahiran bagi sektor perindustrian negara pada masa kini,
di samping itu juga beberapa ciri-ciri graduan yang dikehendaki oleh industri juga
disentuh dan yang terakhir sekali adalan berkaitan dengan tanggapan ataupun persepsi
pihak industri terhadap politeknik yang berperanan untuk melahirkan tenaga separa

mahir untuk industri pada masa kin.

2.1 Keperluan Kemahiran

Othman (1993), menyatakan bahawa perubahan struktur ekonomi memerlukan

tenaga kerja yang mempunyai pengetahuan sains dan teknologi (S&T), kemahiran

teknikal dan keupayaan komunikasi. Namun begitu Pelan Tindakan bagi Pembangunan
Teknologi Perindustrian (PTP) yang telah diluluskan oleh kerajaan dalam tahun 1990
telah mengenal pasti lima jenis teknologi utama yang menjadi asas proses perindustrian

negara dan juga aspek kualiti tidak diabaikan jaitu;

(a) Teknologi pembuatan automasi (6) Quality Circle Control

(b) Teknologi bahan-bahan termaju (g) Total Quality Control

(c) Bioteknologi (h) International Standurd Orgunization
(d) Teknologi elektronik

(e) Teknologi maklumat.

Kemajuan teknologt yang pesat di masa akan datang akan memerlukan tenaga
kerja yang mahir lagi terlatih dan ini melibatkan graduan-graduan politeknik. Di
samping itu sektor pembuatan juga sedang mengalami perubahan dengan proses
pembuatan komponen dan barangan automatik yang canggih dan ini pasti akan

memerlukan teknologi yang lebih tinggi dan berpandukan komputer seperti:

(a) Reka bentuk bantuan komputer (CAD)

(b) Pembuatan bantuan komputer (CAM)

(c) Robotik

(d) Kejuruteraan bantuan komputer (CAE)

{e) Mesin kawalan angka berkomputer (CNC)

(f) Pembuatan mudah-ubah (flexible manufucturing)



Perkembangan sektor perindustrian di Malaysia sudah sekian lama berlangsuny
yakni bermula sejak 1960an lagi. Menurut Mohd Noor (1997), perkembangan yany
sebegini pantas adalah selaras dengan pertumbuhan ekonomi negara pada kadar yang
tertinggi. Seterusnya pertumbuhan ekonomi dan perkembangan pesat sektor perkilangan
sekaligus meningkatkan penggunaan teknologi, dan proses pemindahan teknologi
daripada fuar negara juga turut berlaku. Keperluan kepada pemindahan teknologi dari
luar juga selaras dengan permasalahan umum yang dihadapi oleh beberapa negara
membangun yang lain hasil daripada kekurangan kemahiran teknikal dan penggunaan

teknologi moden.

Anuwar er al (1996) pula mengatakan bahawa peningkatan kemasukan pelajar
dan lebih ramai belia ke dalam pendidikan teknik dan vokasional perlu
diperluaskan.Pengalaman negara maju bahawa pencapaian mereka merupakan hasil
tumpuan ke atas tenaga kerja berpendidikan dan berkemahiran teknik dan vokasional
yang mencukupi. Dalam hal ini, persepsi masyarakat tempatan yang memandang rendah
kepada lulusan vokasional dengan pekerjaan kolar biru harus dikikis. Trend kesedaran
yang tinggi dalam melahirkan lebih ramai tenaga kerja lulusan teknik dan vokasional

haruslah dengan langkah yang lebih agresif.

Tambahnya lagi dasar pembangunan perindustrian juga perlu memberi
penekanan dan keutamaan dalam perindustrian berteknologi tinggi. Program latihan
perlu bagi menghasilkan tenaga kerja terlatih untuk keperluan industri berteknologi

tinggi. Program latihan ini seterusnya harus di pertingkatkan, justeru itu sudah tiba °

masanya bagi politeknik seluruh Malaysia menumpukan aspek keperluan perindustrian
kepada pendekatan dan keperluan kemahiran teknologi terkini dalam industri negara

ini.

Masalah pada masa kini ialah kekurangan tenaga kerja dalam bidang teknikal
terutamanya dalam bidang pengkhususan pengeluaran tinggi dan penyelidikan dan
pembangunan (R&D). Hal ini memberi gambaran kesan kepada kelewatan dalam
pekembangan dan pembangunan teknologi dalam industri ini. Ini meyebabkan
kelewatan kepada perkembangan dalam perkembangan dalam teknologi industri ini.
Rata-rata perkembangan bergantung kepada teknologi asing. Sebahagian besar
barangan komponen yang dihasilkan oleh pengilang tempatan adalah kurang daripada
segi pengetahuan rekaan dan masih menggunakan teknologi lama. Justeru keperluan
politeknik tempatan menwujudkan bidang penyelidikan dan pembangunan (R&D)

kepada industri tempatan dan dapat meningkatkan kegunaan graduannya.

Dalam pada itu strategi untuk meningkatkan bilangan kemasukan dan keluaran
tenaga mahir dan profesional yang selaras dengan kehendak industri diperingkat
institusi pengajian tinggi tidak harus dipandang ringan. Di samping mengekalkan kualiti
keluaran graduan, keupayaan jumlah kemasukan tahunan sekarang ke peringkat institusi
pengajian tinggi iaitu 10,000 pelajar ternyata tidak mencukupi berbanding dengan
30,000 memohon setiap tahun menurut Anuwar et al (1996). Di samping itu strategi

meningkatkan jumlah keluaran graduan tempatan juga dapat mengelakkan pembaziran



wang keluar negara dari segi kadar yuran yang terpaksa ditanggung oleh penuntut di

institusi luar negara.

Kemajuan teknologi yang pesat dimasa akan datang memerlukan tenaga kerja
yang mahir dan terlatih memandangkan ekonomi negara giat beralih memasuki zaman
teknologi baru dan akan menenuhi kehendak pasaran selari dengan pandangan Othman
(1993). Keperluan kepada tenaga manusia dalam bidang teknikal dan vokasional
diperingkat pertengahan dan tinggi adalah mendesak. Pengeluaran graduan politeknik
yang baik di dalam bidang kejuruteraan adalah perlu pada masa kini bagi menenuhi
kehendak sektor perindustrian yang sedang berkembang. Menurutnya lagi, tenaga

manusia yang diperlukan hendaklah mampu menenuhi ciri-ciri berikut:

(a) Terlatih dan berkemahiran tinggi seperti dibidang kimia, mekanikal,
mekatronik dan elektronik & elektrik.
(b) Mahir dalam kemahiran pembuatan alat dan acuan, fabrikasi, pemesinan

dan elektronik & elekitrik.

Di sini faktor-faktor yang perlu diberi keutamaan dan penekanan dalam
pembangunan sumber manusia adalah pengetahuan dan kemahiran yang memenuhi
kehendak industri, penerapan nilai-nilai positif dan progresif termasuk akhlak kerja

yang baik dan disiplin industri perlu diberikan penekanan juga.



Walau bagaimanpun perlu wujud keseimbangan atau keselarasaan di antara
input kurikulum yang disediakan untuk pelajar politeknik. Keseimbangan di antara
keperluan tenaga mahir dan tenaga mahir industri dengan kualiti dan kuantiti tenaga
mahir yang dikeluarkan juga perlu diseimbangkan dengan tiada keselarasan ini

menyebabkan graduan yang dihasilkan tidak mampu memenuhi kehendak industri dan

sekaligus ia melambatkan matlamat untuk menjadi negara maju.

Pandangan Rahmah dan Ishak (1997), yang menyatakan bahawa walaupun
sektor pendidikan dikatakan dapat membantu mengekalkan daya saing melalui
peningkatan dalam tingkat dan kemahiran penduduk, namun sekiranya perkembangan
sektor tersebut tidak selaras dengan keperluan perkembangan ekonomi semasa, maka
peranan ini mungin akan terjejas. Sekiranya perkembangan semasa menuntut kepada

sebuah masyarakat yang berteknologi tinggi, maka trend pendidikan yang diwujudkan

haruslah berupaya menenuhi tuntutan tersebut. Begitu juga menurut Siti dan Nor Azizah

(1995), yang telah menggariskan beberapa objektif di mana penyediaan pelajar dengan
pengetahuan asas dan kemahiran bagi memenuhi keperluan industri dan perdagangan

adalah suatu kemestian untuk memenuhi kehendak sektor tersebut.

Menurut Chek Mat (2000), perkembangan yang pesat dalam industri yang
berasaskan bahan mentah, industri berat, industri minyak dan gas serta indusrti
berorientasikan eksport telah dapat dikenali pasti oleh pihak Persatuan Pekilang
Malaysia (FMM). Selain itu, penubuhan Yayasan Latihan Teknikal dan Vokasional

Kebangsaan akan menjadi pemangkin dan bukti bahawa aliran teknikal dan voksional



menjadi teras kepada pembangunan negara untuk mencapal matlamat sebagar negara

maju.

Tambahnya lagi, kekurangan input atau isi kandungan kursus-kursus mengikut
bidang kejuruteraan yang tertentu menyebabkan wujudnya ketidak selarasan dan
kesannya kepada pelatih-pelatih ataupun pelajar-pelajar yang diberikan kemahiran yang
kurang diperlukan oleh sektor industri pada masa kini. Sebagai contoh, negara Jerman
telah berjaya melahirkan pelajar-pelajar yang mempunyai kemahiran yang bersesuaian
dengan kehendak sektor industri dan sekaligus mereka berjaya dan mampu bersaing

dengan negara yang telah maju seperti Jepun, Amerika Syarikat dan Taiwan.

Fatimah dan Saad (1999), kemajuan sains dan teknologi perlu dibangunkan
selaras dengan matlamat untuk menjadi negara maju. Malaysia juga sedang merangka
strategi perindustrian daripada industri berinteraksikan buruh kepada industri
berinteraksikan modal, kemahiran dan berteknologi tinggi. Kita juga harus
mengurangkan pergantungan kepada teknologi yang diimport sebalik perlu melakukan

refomasi yang baru dalam bidang ini.

Begitu juga menurut Abibullah ef a/ (2000), juga menyatakan bahawa kajian
yang dijalankan mendapati bahawa 81.4 peratus industri menggunakan separa automasi,
13.6 peratus menggunakan tenaga buruh sepenuhnya dan 5 peratus sepenuhnya
automasi. Apa yang jelas ialah terdapat tanda-tanda yang positif menurut Carter (1985),

di mana kecenderungan industri menggunakan sistem pengautomasian bersepadu untuk



mengatasi masalah tenaga buruh. Menurutnya lagi menjelang tahun 2000, permintaan

guna tenaga ini meningkat kepada 122,900 orang sedangkan negara hanya mampu

mengeluarkan sejumlah 84,070 orang jurutera sahaja.

Akashah (1993), objektif utama industri ialah mendapatkan pulangan yang

maksimum untuk memuaskan hati pemegang saham. Maka pengagihan sumber tenaga

manusia yang tepat perlu dipenuhi bagi kehendak industri. Satu kajian telah dijalankan

di Kedah iaitu di kawasan Taman Perindustrian Teknologi Tinggi Kulim (Kulim Hi-

Tech Park). Kajian ini mendapati bahawa bidang-bidang kemahiran berikut amat

diperlukan iaitu opertaional skills, maintenance, computer knowledge & applicatioan,

guality control dan sebagainya merujuk Jadual 2.1.

Jadual 2.1: Bidang-bidang kemahiran yang diperlukan oleh indusn

[ Bil

Classification Operation

Field

Operational skills

Welding

Machining

Metal Stamping
Fabrication

Casting

Painting
Pheumatics/hydraulics
Tools and die making
Plastic Technology
Rubber moulding
Soldering

Heat treatment
Boiler operation

Airconditioning
Electrical & Electronic
Chargemen
Electromechanical
Motors




' Instrumentation & Auto
B | Maintenance Control Plumbing
Radio & TV Repair
Servicing

Sewing Machine
Systematic trouble
Shooting

Control technology
Computer apperaciation

Sumber : Marizam (1993). “Peranan Perbadanan Kemajuan Negeri Dalam Pengurusan
Sumber Manusia”.

Justeru itu, pelajar-pelajar politeknik perlu diberikan kemahiran yang selaras
dengan kehendak industri. Ini penting bagi memastikan graduan politeknik mampu
mengaplikasikan apa yang telah dipelajari semasa menjalani pengajian di sini selama
dua atau tiga tahun. Ini menunjukkan bahawa keperluan mendapatkan maklum balas
daripada sektor industri mengenai keperluan bidang-bidang kemahiran yang diperlukan
oleh mereka untuk memastikan syarikat mampu untuk bersaing di era globalisasi

menjadi agenda utama penkaji untuk melaksanakan projek ini.

C | Computer Knowledge & application Microsoft Windows
Auto cad
QCC -
D | Quality Control TQC/SPC
ISO 9000
E | Office management
F | Managerial Skills
G | Management tools i
H | Continuing Education
I | Industrial Safety & hygience




2.2 Percirian Graduan

Memandangkan tumpuan pembangunan negara adalab febih ke arah
perindustrian dan pembuatan, maka adalah perlu bagi pendidikan teknikal dan
vokasional menyediakan satu bentuk sistem pendidikan dan latihan yang seining dengan
keperluan industri serta pasaran semasa (Siti dan Nor Azizah, 1995). Katanya lagi
graduan yang dikeluarkan perlu membina tabiat bekerja dan sikap yang baik pada din
sendiri. Dengan sikap bertanggungjawab dan kesungguhan inilah graduan yang mampu

meningkatkan kemahiran diri.

Maka menurut Isahak (1992), adalah perlu untuk kita melahirkan graduan yang

memiliki beberapa ciri yang tertentu:

(a) Berkebolehan

(b) Bermotivasi tinggi

(c) Cekap

(d) Produktif

(e) Berfikiran terbuka untuk menerima dan mengkaji maklumat

() Mampu membuat penyesuaian dini dengan cepat

Ditambah lagi oleh Abdul Manaf (1993) pula, pembangunan yang inginkan

kejayaan seperti yang dicapai oleh “new emerging industrial nation”, usaha haruslah



dibuat untuk mewujudkan lebih ramai “enterprising man " di kalangan bakal-bakal

graduan agar memiliki beberapa sifat jaitu:

(2)
(®)
(©)
@
O

®

&
(h)

Keyakinan diri

Sanggup meneroka ke alam baru dan mencabar

Tahan bersaing dan bertanding

Berani menghadapi risiko

Sanggup menerima kegagalan dan kekalahan dengan semangat untuk
bangun kembali dan berjaya (sikap mandiri)

Bercita-cita tinggi terapi realistik dan cintakan negara hingga sanggup
berkorban.

Maruah diri dan bermoral tinggi

Berfikiran positif dengan memikirkan kebajikan yang dapat

disumbangkan untuk agama, keluarga, masyarakat dan bangsa.

Institusi pengajian tinggi berperanan besar melahirkan individu yang

berkemahiran dalam teknologi bagi memenuhi tenaga mahir dalam industri kini

merupakan bidang penting dalam pembangunan negara . Tradisi penggunaan yang kita

hasilkan melalui sistem yang wujud tidak akan melahirkan generasi pencipta,

sebaliknya menghasilkan lebih ramai pengguna semata.

Menurut Stephen dan Roderick (1978) fungsi institusi pendidikan tinggi (IPT) seperti

yang disenaraikan di bawah harus dilaksanakan untuk pelajar:



(a) Menyediakan pelajar dengan kemahiran khusus untuk kerjaya mereka.

(b) Kemahiran,sikap dan pengalaman yang dapat memaksimumkan
kemungkinannya menduduki status hidup yang lebih baik dalam
masyarakat dan juga untuk memimpin masyarakat.

(©) Melatih pelajar tentang kesarjanaan, penyelidikan saintifik, objektivisme

pemikiran dan kreatif dalam adaptasi

(d) Pengguna yang bijaksana dalam nilai mementingkan kualiti dan nilai

estetika.

(e) Memahami peranan dan tanggungjawab sebagai warganegara.

Kesemua pandangan yang telah diberikan hanya merupakan satu garis panduan
yang perlu ada bagi bakal-bakal graduan terutama lepasan politeknik, namun begitu
persoalan yang agak besar adalah yang melibatkan sikap setiap individu itu sendiri yang

ingin memajukan diri sendiri dalam situasi tersebut.

2.3 Peranan Politeknik

Politeknik di dalam melahirkan pelajar separa mahir perlu diberikan mandat
untuk menukar misinya daripada melahirkan tenaga kerja separuh mahir kepada tenaga
kerja profesional. Dengan itu, penaikkan taraf politeknik kepada sebuah kolej universiti

ataupun universiti menurut Shahril (1993), perlu untuk menjadikan politeknik sebuah



institusi yang berdaya maju dan mampu menghasilkan penyelidikan dan pembangunan

(R&D) untuk mengeluarkan produk-produk kajian yang proakiif.

Tambahnya lagi, kerjasama di antara politeknik dengan industri perlu dieratkan
bukan setakat melatih pelajar-pelajar di dalam pelbagai kemahiran di industri tetapi juga
sanggup melaburkan dalam penyelidikan dan pembangunan (R&D) bagi membantu

politeknik membangunkan bidang yang masih lagi kurang menyerlah.

Di dalam pembangunan tenaga manusia, sektor industri terutama swasta
memainkan peranan yang penting, di mana menurut Mahathir (1991), tenaga kerja
sektor swasta perlu dilatih oleh pihak swasta sendiri dengan tujuan untuk menyediakan
pekerja-pekerja dengan tugas yang sentiasa berubah. Maka aspek melatih pekerja boleh
dilaksanakan oleh politeknik dalam hal ini. Apa yang penting pihak industri perlu

memberikan keyakinan kepada politeknik dalam hal ini.

Menurut Alyas (1996), majikan juga harus diorientasikan, di mana majikan yang
tidak memberi pengiktirafan kepada lepasan politeknik seperti Sijil Pengajian
Perniagaan yang diperolehi daripada seorang lepasan politeknik Ungku Omar
dipertikaikan (Berita Harian, 9 September 1995). Sikap majikan yang memandang
rendah terhadap lulusan politeknik harus ditangani sebaik mungkin, supaya majikan

dapat bersikap adil sejajar dengan program kerajaan dan wawasan negara.



Pendidikan berkualiti yang perlu dilaksanakan oleh politeknik haruslah
memenuhi kehendak industri. Ini perlu dijalankan bagi menjana sistem pendidikan
dengan matlamat graduan mampu memenuhi kehendak sektor perindustrian.
Pendidikan seperti ini perlu direkabentuk bersama bantuan industri pertamanya ia dapat
menggunakan terus tenaga kerja yang dihasilkan. Pendidikan Kualiti berkumpulan ini
boleh dijalankan bersama firma tempatan, contohnya MAS (Malaysia Airlines System)
melatih tenaganya sendiri untuk keggunaan mereka supaya mereka dapat menggunakan

teknologi mereka yang sedia ada (Mohd Mansor, 1992).

Institusi pengajian tinggi dan institusi latihan termasuk politeknik memainkan
peranan yang sangat penting dalam mengeluarkan tenaga kerja yang terlatih selaras
dengan kehendak pasaran (Kamal, 1990). Kualiti keluaran institusi latihan memainkan
peranan yang sangat penting dalam mengeluarkan tenaga pekerja yang terlatih. Untuk
mengatasi masalah ketidaksesuaian , institusi pengajian tinggi hendaklah peka terhadap

keperluan industri moden.

Tambahnya lagi orientasi pengajian tempatan tidak lagi tertumpu lepada sektor
awam, dan satu perubahan baru seharusnya dilakukan supaya lompang pengetahuan
antara pelajar dengan dilatih dengan keperluan industri dapat dirapatkan. Selagi
orientasi pengajian tinggi lebih bercorak akademik daripada bercorak kemahiran dan
tiada keselarasan maka masalah ketidaksesuaian akan berpanjangan dan ini sekaligus

merugikan pelajar dan terutamanya negara dalam mengeluarkan tenaga mahir dan

separa mabhir.

